
...Askujt nuk ja dëshiroi vuajtjet e mija,
aq më pak çlirimtarëve




Poezi nga Burgu

gusht 2002 – maj 2006
NUK DUA ASGJË PËRVEQ FOSHNJËVE

I keq me duket ajri që me përshkon

Lumenjtë duken sikur rrjedhin nga poshtë
Akulli mbi ta s`di të shkrirë
Hapë rimet në këtë shekull
ecin nga lartë e përfundojnë më zero

 E unë nuk e dua

as ajrin e këtij shekulli

as mikun tim më të dashur

as ujin e akullt edhe pse jam i etur

Por unë nuk i dua se nuk i dua 

Unë nuk i dua as librat  

që shkruhen në këtë shekull
Si dua as poezitë e mija të pa botuara 

Aq me pak këngët e çoroditura 

Unë se dua as vetveten 

as miqtë as  armiqtë e mijë
Se dua as lirin e këtij shekulli

as botën djallëzore

më një mijë ngjyra njerëzore  

I dua vetëm foshnjat  

që lindin ne këtë shekull...
17.12.2002 ora 14:30
DIQKA MUNGON 

Në mëngjes dielli troket në qelitë e errëta
Në dhomat me dyert të hekurta 
Heshtje
Zogjtë shtegtar
Cicërimet fusin përtej grilave

Një emër çdo ditë thërret vetveten
Netët e gjata pa qetësi

Shqetësohen nga fishkëllima e veriut

Zëmra thërret diçka që i mungon.

24.8.2003 – ora 14:31 Dubravë
GJUHA

Ti me shtjellon e pështjellon

Me njofton me qindra njerëz

mijëra e miliona sish

Përmes teje flas ëmbël e hidhur

Ti me drejton rrugëve të mira – drejta

Në oda burrash

Por edhe në qorr sokak

Me ty se lë anash as dashurin

as urrejtjen

Flas të mirën, të ëmblën e të keqën

Me ty identifikohem

Kudo që jam flas shqip…

                                               20.07.2003 – Dubravë
UNË PO PRES
Unë po pres 

Po pres kohë të gjatë e të ikur

Orët e vitit po ikën 

Lëndinat për rreth sa gjelbërohen
E sa  mbushen plot këmbë njerëzish.

Unë prapë po pres 

Po pres  gjelbërimin  e lëndinave
Dhe këmbët që shkelin mbi to

Ora dhe vitet e mallkuara 

Sa vijnë e sa ikin

Katrahurë po ecën koha për rreth.

            E unë prapë po pres 

Po pres, se një ditë ora dhe vitet e ikura

Do te kthehen në lëndinat e gjelbëruara
Njerëzve do tu shihen fytyrat 

Po pres së s’bën punë

As lutja as mallkimi

E as lindja e diellit

Tani duhet vetëm mallkimi, mallkimi.

Unë po pres 

Po pres e do të pres sa të jem 

Pa dashurin e bjeshkëve te lashta
Qyqavicës ,Tomorrit e Pashtrikut

Po e pres zërin kushtrimuar të Pahtrikut plak

Zë qe zë vend ne shpirtin tim
Unë po pres së s’bënë ndryshe !?
ËSHTË KOHA
Malet po thërrasin me një zë

Bjeshkët e lashta përshëndeten mes veti

Shushurimat e lumenjve këndojnë

Zogjtë thurin këngët për dëshmoret
E lulet qelin pranverë e dimër
Për këtë arome lirie, sekondat s’duhet ndalur

            Për vonesë në cakun e shumë pritur o sot ,o…

Nesër bëhet vonë

Koha na shpjegon

Me zërin e maleve e të bjeshkëve
Është koha pra që edhe dielli te lind...
TOKA E HARRUAR
Tokë e bekuar

Pas gjithë atyre te ligave

Në qind vjetshin  e harruar

Besnikërisht i ruajte eshtrat e heronjve
Të gjallë ke Ademin e Hamëzen

Që bashkë me Kapuçin e Sandokanin

Në kullën e plakut Shaban,me lahutë e hutë në dorë

Të  gatshëm e zgjuar po rrinë

Ata presin thirrje, bjeshkë të mbushura me lule

Tokë e mbushur lapidar flamuj e varre

Ti po mban një histori në vete

Shkruaje me dheun tendë 

           Që fëmijët ta lexojnë fjalën dëshmor e liri.
Burgu i Qarkut Pejë,28.12.2002  Ora 20:45

LUFTË PA EMËR
Këtu edhe drita i përngjanë territ

Çdo herë zhvillohet e njëjta luftë

Luftë që s’ka emër
Lufta për liri në liri

Liri që thërret lirinë e lufta s’ka të ndalur

Nëpër oborret e shtëpive fëmijëve u kanë humbur lodrat

Djepin s’ka kush e përkundë 

Nëna që pret në oborrin e kullës së lashtë

Ajo me këmbët e mplakura

Lufton për liri në liri

Kërkon djepin,

Fëmijët,

Lodrat e tyre…

Nën hijen  e blirit në oborrin e kullës së lashtë

Një Nënë thërret të vetmin djalë

Që ta quaj me emrin LIRI.

29.4.2003 – ora 12:00 Dubravë
PAS GRILAVE TË DRYSHKURA
Një shqipe mali vajton mbi kala

Motrat me zë të shterur thërret o vëlla

Loti i nënëlokes si gur xhevahiri

Burri zë patrembur mustakun rreth qielli

Bilbili në këngë vajton mbi kala

Pas grilave te ndryshkur je o vëlla 

Në folën e shqipes armën në barot 

Shumë zëra lirinë e thërrasin kah mot 

Në krah të shqiponjës shkruhet gjuha shqipe 

Ku ne rrudhat e ballit liri shkruan çdo ditë 

Dielli lind në këto male e ndërton kala 

Pas grilave të ndryshkura je o vëlla .

Përball famëkeqes s’është fjala liri 

Borxhi për atdhe të kthen krenari 

Jetës si thonë jetë kur jeton në robëri 

Shumë e vështir lufta për liri n’liri

Jeta në liri u bë vetë kala 

Pas grilave të ndryshkura je o vëlla

Edhe në këso lufte urdhëron Gjenerali 

Vijën e parë t’frontit po ja mban ushtari 

Bash dhe 100 vjet ti jetoi n’këto male 

Asnjë nuk e ndërroi më vallen çlirimtare 

Të hedhur n’mes malesh 

Më krisma  rafale 

Të gjitha krismat brenda në kala 

Ende je pas grilave ti o vëlla 

Mos e prek ushtrinë ,në parade çlirimtari 

Sot duhet kuptuar kush është fitimtari 

Kur i prek tri shkronja hidhërohet shqiptari
Vallen aq të bukur gjysmë e le valltari 

Këngën melodike e ndërpret këngëtari

Edhe lojën gjysmë e ndërpret lojtari 

Plugun n’gjysë të arës e ka lan fshatari 

Të gjithë në një rrugë nisen për kala 

Thyhen grilat e ndryshkura 

Do te liroj ty o vëlla 

21.08.2003 - Dubravë ,ora 22:10
AJO QË S’HARROHET
Atë natë marsi as dielli s’ fliste 

Hëna i lëshoj vendin errësirës që zëri i shpënë keqes

Të shpërndahej luginës në Izbicë

Gjak e gjëmë 

Bëheshin të pa ndarë 

Më zërin e fëmijëve shtalpak 

Që mbërrin kupën e qiellit 

Bashkë më 140 lutje 

E me aq shpirtra 

Që mbuluan hapësirën 

Duke i dhanë dritë lëndinës 

Ajo natë marsi s’harrohet 

Ashtu siç s’falet gjaku i derdhur…

Pa hënë e pa diell 

Luginën sot e përshkon lavdia

Në vend të zërit shpendkeq 

Fëmijët shtalpak tani u bën burra 

E ajo që s’harrohet është 

Hëna që i lëshoi vend errësirës 

Atë natë marsi 

                              06.04.2004 Dubravë 
NJË NATË PA HËNË

Atë natë s’kishte hënë

Rreth bjeshkëve sillej errësira

Token shndriste dëbora 

Që e kishte mbuluar të tërën 

Natë e gjatë pa hënë 

Acari trokiste në netët e janarit 

Pran portave në bjeshkë

Pashtriku u bë vendbanim 

U bë tok e mbjell më gjak 

Shtëpi e rrugës pa hënë 

Mbi të shndrisnin drita qirinjsh

E dëgjoheshin zëra njerëzish 

Ah këto bjeshkë të lashta 

Po si e humben dritën e hënës 

Për ta fituar lirin .

05.04.2004 Dubërave 

NJË NATË SHTATORI
(kushtuar 4  shtatorit 2003 tragjedisë)

As mëngjesi nuk ngjasonte  në dritë 

Qielli sikur errësohej
Dielli fshehte rrezet e veta

Bjeshkët murmurisnin
Errësirë
Tym 

Flakë

Luftë për ajër të bjeshkëve

Të plakura e të kërrusura
Bjeshkë të pa mëshirshme
Thua së qëllimisht qanin e qeshnin

Loti gjëma e britma

Po marrin  trajtën e njëzëshme
Po përfundon dita 

Kjo ditë shtatori pa kuptim

I lëshoj rend territ të natës

Që nga toka e saj

Ti shkëpus pesë lule…

Ah këto lule

Po ç’i mori terri i asaj nate

Me mall të ujit 

Për ta shuar etjen e jetës

12.04.2004    Dubravë

NË OBORRIN E ÇUDIRAVE 

Unë dhe lulja 
Rrimë pran e s’flasim mes veti

Një fishkëllim dhe një zë

Bërtasin e nuk dëgjohen mes veti

Unë dhe lulja

Të rrethuar me njëmijë tone hekurina të ndryshkura
Çdo ditë presim

Presim lindjen dhe perëndimin e diellit …

Por dhe dritën e hënës shtrigë

Që në mes të natës të sjell pakëz dritë

Në rrugën e humbur drejtë shpresave.

Unë dhe lulja 

Afër grilave të hekurta 

Presim 

Presim…

Bashkë më lulen 

Mbi hekurishte
Thërrasim s’na dëgjon kush përtej mali

Për ta kaluar lumin

Frikësohem se na rrëmbejnë valët
Unë bashke me lulen
Rrimë pran e s’flasim mes veti

Unë dhe lulja kemi mbetur jetimë

Në mes botës se çudirave

15.05.2004 - Dubravë
ZOGU NË DRITARE
Çdo ditë afër një dritareje

Më grila të shpeshta 

Erë çeliku

E ngjyrë kafeje
Afrohet zogu e flet

Më autorin e veprave të pashkruara

Unë nga brenda 

Mendoj e bluaj mendje

Për të kaluarën
Për dëshmorin e gjallë

luftën e pa bërë

trimërinë e fisnikërinë e kohës se shkuar…

Këtu mendohej e fliste

Ky autor

Për dëborën e qershorit 

Shiun e mes ditës 

E breshrin e rrebeshet
Nga ajo dritare

Ajri hynte me përtesë
Në shkrimet e pa botuara

Të gazetave enigmatike

Edhe zogu një ditë

Do të shajë e të flas me zërin e tij ciu, ciu, ciu...
30.04.2004 - Dubravë
SHIU NË DRITAREN TIME

Një re përplasej 
Mbi djepin e ëndrrave  

Trokitjet dëgjohen furishëm
Është natë

Terri lëshohej gjarpër 
Mbulon retë e heshtura 
Të struktura mbi bjeshkë
Përball dritares  

Trokitje 

Fërfëllizë e terr në dritare
A thua është lajmëtar nate
Kobtar apo falltar dite
Më lajme nga  betejat e luftës për liri në liri

Ndeza një fije shkrepe
Dhe pash shiun 
Pikonte në dritaren e dhomës së ngushtë...
Për dritën e shkrepës
Trokitja 

Fërfëlliza bashkë më terrin

Të shtrirë si gjarpër

U zhdukën për njëherë

Dritarja  po hapej

Grilat po përplasen pas territ

E unë prapë mundohem
Ta ndez një fije shkrepës
Që ta përcjell terrin

E frikshëm nga retë e përplasura në bjeshkë 

Përball qelisë sime-vetmi.
ME ËNDRRA NËPËR ERRËSIRË

Afër lumit të thellë
Ku  përket shpat më shpat

Turbullirat

Mbeturinat e ëndrra e keqe

Barten poshtë tij

Nga andej shpati nisen

Dhe mbesin si varkë mbi ujë
Dua anën tjetër të lumit

Dua fluturimin dhe aromën e luleve

Atje ku dielli shndritë dhe lëshon rrezet e arta
Atje fushat jetojnë në gjelbërim

Edhe kur stina është në acar

Melodia e fyellit

Që bariu loz e këndon

Mbesin të ngrirë në aromë luleje

E në freski uji

Aty dua të rroj

Ku fëmijët i zë gjumi me krisma martine  

Aty dua edhe të vdes edhe të rroj

Më aromën e lules ne fushat e gjelbëruara
Më blegërimat  e qengjave

E tingujt e fyellit

Atje dua të pushoj

Pa ëndrrën e errësirës
Kështu dua unë… .

                                17.11.2002 – B.Q Pejë
MËNGJESI I PASHPRESË

Prapë një natë pa gjumë
Më ëndrra nëpër boten e çudirave

Mëngjesi më freski verore

As cicërima zogjsh 

As këngë bilbili

E as rrese dielli

S’dëgjohen as shijohen

Në këtë mëngjes të pa shpresë 

Kudo që lëvizë
Ka rrugë të pa kalueshme 

Mure të larta

E figura të  përziera
Më djaj bardhë e zi

Bjeshkët e bukura

Me freski verore 

Prapë triumfojnë
Mbi natën e gjatë pa gjumë
Mbi ëndrrën e botës së çudirave

Mëngjesi prapë mbeti i pa shpresë

Sepse s’pati zogj
As bilbil

Që t’ia thotë këngës

                                 20.07.2004 - Dubravë
KËSHTU ËSHTË JETA

Kam etje kur qëndroj pran kroit
Ndihem i ngulfatur

Edhe kur qëndroj pran dritares
S’mund të thelloj mendje
E as zhurmë s’mund të dëgjoj
Çdo gjë më duket tepër…..

Etjen s’po mund ta shuaj 

As ujë i kroit në qelin time
As lagështia qe vije pas grilave

Mendje s’mund të  me ndërroj
As koha më vranësira
As bubullima që kurrë nuk solli shi

E as zhurma e çizmeve

Që zhurmojnë nëpër korridore të errëta
Mbetem i etur i hamendur e i shurdhër
Më bindje së një ditë

As do ti shoh as do ti shijoj këto jeta
Etja do të më shuhet një ditë 

Kur të përgjumurit do të zgjohen pa kokë mbi kokë
Më a pa dëshirën e skajshme
Për kolltukët e buta pushtetari
Do të pranojmë së rruga e vetme 

Për një histori të re

Është drejt lapidareve

Së kështu e ka kjo jetë

Ujë, freski, ajër, këngë, lot e gëzime bashkë

Kur ? Kah? Ku ? Kush ? 

Që të më shuhet etja…!?

                                           27.06.2003 - Dubravë.
VERË E VON
Diell guximtar  
Me rrezet e forta rrënon çdo gjë pran

Gjethet e gjelbra
Pedalet e luleve….

Bari gjysmë i thar

E njerëzit në këtë vend

Buzëqeshën me ironi 
S’është koha thonë ata

E kush dreqi janë
Gjethet 

Pedalet

Bari e njerëzit 

Për ti kundërshtuar rrezet e diellit

Edhe një verë e vonë

Edhe një verë e fortë

Do të rrokullisen mbi dheun

E me dheun

Mbi gjethe,pedale e bari

Mbi njerëz e mbi….

Për ti zëvendësuar ata

Më filiza të ri e të shendosh

Në pranverën
Që do të vjen plot behar.

24.07.2004 - Dubravë
PERANDORIA E PA SHPIRTË

Diku në tokat e botës

Ku flitej gjuhë arbërore
Në shekullin e civilizimit

Një mijë ngjyra fytyrash

Sundonin si në kohen e dheut

Këtu formojnë Perandori

Në kohen që u përngjan atyre

Që s’jetojnë as në ëndërr
Me trup e pa shpirt 

Të rreshtuar pas perandorit

Më gjuhë të përziera
Që si flet as djalli

Janë nisë drejt gropimeve

Që ata vet po e quajnë varr,

Varr që s’do të mbetet as varr

As kujtim për të vdekurit

Sepse urrejtja

pa turp
perandoria

pashpirt
e varri mes varreve

janë një emër një trup një shpirt...
                 11.10.2004, Ora12:45, Dubraves

KUJTIMI PËR TA
{Tragjedia e Fushë-Arrzit}
Kjo pas ditë kobtare

Sjell lajm zie

E mbush zbrazëtin e zemrës
Mbush kupën e hidhërimit
Më vajë, lot e gjëmë
Ata shkuan të shëtisin
s’u  kthyen më

Në vend të tyre

S’mbeti gjë tjetër
Pos kujtimi për ta

Dhe nga një lule mbi banka 

Ah kjo pasdite kobtare
Që sjell lajme zie

Më mbushi më hidhërime
Edhe ata pak zbrasti

Qe më kishte mbetur në zemër
Ju nesër dritë e kombit

Pasnesër flamur,

E terë jetën Kala

Së lulet mbi banka

E kujtimi për ju

Mbeti i shënuar në ditarin tim.

         17.10.2004

 PA DIELL E PA HËNË
Vendbanim i përkohshëm
Aty ku do të isha unë

Do të jem unë e vetja ime

Pa asnjë çast të gëzueshëm
Pa qeshjet e mija

Pa mrrola balli
Pa muzgun e pa dritën

Këtu s’të sheh kush

As dielli as hëna

Në orë mbrëmjeje

I shpall luftë vetës

Agun e freskët
S’ka luftë

S’ka as paq as qeshje

Ka vetëm mërrola
Në ballin tim të skuqur
Për inat të vetvetes

I them jo edhe vetes

Në vendbanimin e përkohshëm
Edhe thirrjeve për zgjim

Edhe mbrëmjeve
Hënës e diellit i beja lutje

Për një zot

Në vendbanimin e përkohshëm
Kot...
                         10.10.2005

DITËT E HUMBURA
Asnjëherë të numëruara
Koha po shkonte si mos të ishte 
Unë as numëroi

As dua të numëroi

As atëherë
As tash kur  kamë 1365 ditë

Këto ditë janë vite
E vitet shekuj

Të gjitha numërohen

Të gjitha kanë një emër
Ditë të humbura

Në kohen e pa numëruar
Të shekullit që unë se dua

Këto 1365 ditë 

Ishin 1365 ndodhi

1365 prangosje 

1365 ëndrra
1365 mjerime

1365 imagjinata

Ishin 1365 vite,shekuj….

Ditët e humbura

Kërkohen nëpër jetë
Gjenden e s’gjenden

Ato janë të humbura

                                13.10.2005
 ZËRI NGA QELIA 2
Zëri që shpon korridoret e errta

I zënë rrugën errësirës
Sjell dritën e rrezeve të diellit

Vetëm aq sa dëgjohej zëri

Dua dritën

Dua ujë

Dua ajër të pastër

Dua , dua , dua liri

Përqafim

Jetë

Ardhmëri
Dhe prapë errësira
Mbulon korridoret e ngushta.

                                           13.10.2005

KËTU I THONË FERR
As lehje qensh

As cicërima zogjsh s’dëgjon dot

Këtu s’ka as këngë 

Çdo gjë që dëgjon sikur është ëndërr

Në sytë e përgjumur të lajkatarëve

Mungojnë vetëm gjykimet….

Rritesh më këngën

Jeton më cicërima zogjsh

Dikur ishte kështu
pa ferrin
pa friken

pa ëndrra e lajkatarë….

                                Dubravë, 01.04.2006 

 NJEJTË
Sot është si dje

Si pardje

Si para një javë

Prapë një muaj ,viti…

Sot është si nesër

Si pasnesër

Si pas një muaj, jave , viti…..

Çdo gjë është njëjtë

E njëjtë është edhe jeta

Gëzimi e hidhërimi
Jam njëjtë
Në këtë vend të mallkuar

Ku çdo gjë quhet “rutinë”

Këtu edhe njerëzit janë të njëjtë

Në vendin “hiq vend”

S’ka as zogj as bilbila

Ka vetëm mace të zeza

Që vajtojnë Brenda mureve

Brenda hekurave

Brenda….

Brenda këngës vaj !     
15.10.2005

PRITJA
Kur koha kalon kot

Jam në pritje

Pres natën e gjatë

Atëherë kur është acar e vapë

Shi e dëborë

Dritë e errësirë
Pres ta zë pisk një fije shpresë

Në kohën e kotë

Çdo herë pres

Nëpër gëzime

Edhe nëpër hidhërime
Kam kaluar rinin

E tash po pres….

Po pres

Sikur te mos prisja  asgjë

Nëpër zbrazëtinë e jetës

Më pakënaqësi
Jeta në pritje

Ëndërr e pa realizuar
E çka jo ….

                     Dubravë, 30.10.2006

LUFTËTARI NË KËRKIM

Mëngjes e mbrëmje rrinë i zgjuar 
As edhe një sy gjumë
As pushim s’gjeti në këtë jetë

As prehje në atë jetë
E bënë rrugën e gjatë
Sa vet jeta e tij

Kalon nëpër shtigje bjeshkësh

Ndalon afër shumë ortekëve
Pa pushim bënë udhëtimin e gjatë
Kurrë as edhe një pikë djerse

I zbathur nëpër rrugë qyteti

Gishtërinjtë e mbushur gjak

Qytetërimi i shekullit
Mendojnë çmendinë e tij

Ai kërkon

Kërkon e s’ndalon së kërkuari

Deri edhe në buzë varr

Në kopsht pa lule

Nëpër çerdhe fëmijësh

Në shkolla e në planet

Kërkon pa ditur së ku ta gjej...
Si ka humbur gjë 

E dinte se e kishte fituar 

Me gjak e me mund

Bile edhe e pagoi me dorën e majtë
Ajo edhe sot i mungon...

Kërkon, por jo copë buke

Jo krip e as ujë jo...

Zotërinjtë nuk e duan

Zonjat e urrejnë

Bile edhe nuk donë ta shohin me sy

I thonë edhe lypës rrugësh

Edhe pa kulturë...

Të pasurit – eh ata as që vranë mendje

Ia rrëmbyen atë që së humbi dot

I gëzohen asaj që s’është e tyre...

Rrinë i zgjuar deri në fund jetë

Do ta gjej atë që së humbi kurrë...

E ku ka njeri që kërkon e nuk gjënë gjë !?

IMAGJINATË LUFTËTARI
Si erë e freskët mëngjesi, para syve 
Me iku pa e prekur, pa e parë, pa e ndier

S’ndaloi dhe se ndalova

S’e preku e se preka dot

Me foli si në hidhërimin e imagjinatës

S’i fola as të vetmen një fjalë
Më përshëndeti pa bë zë
Si hija nga retë me iku...

E ku ka luftëtar lirie pa liri ?

As liri pa luftëtar lirie s’ka !

Ik, ik sa të mundesh, me vrap të madh ik

Udhëtimin bëre për në fushën e lirisë...

Në lugje e në male të lirisë
Po bien daullet

Po hedhet vallja

Po kërcasin pushkët

Në dasmën e luftëtarëve po jehon këngë
Në banka shkolle, në fshat e në qytet

Po recitohet e këndohet

Poetet e mjerimit e shkrimtarët e mëdhenj

Po thurin vargje lirie

Historia po mësohet shqip

Të gjitha librat një personazh kanë
Adem Jasharin

Këngë po këndohet në malet e lirisë
Në këtë vit se s’bënë
Vallja po luhet në fushën e lirisë
Në këtë stinë se s’bënë
Gëzimi po kthehet në bankat e shkollës

Në këtë muaj se s’bënë
Athua kur se ?!

Po, po këtë ditë dasme se s’bënë...

JETË NË ËNDËRR

Në tokën e mbjellë me varre

Vendlindja ime zë vend

Në fushat e mbushura koka njerëzish

Jam pa jetë flas me ta

Në arat e mbushura këmbë e duar

Jam i gjallë s’mund lëviz dot

Mbi lisat e gjatë plot sy

Jam i zgjuar nuk shoh fare

Lulet e mbushura plot shpirtra fëmijësh

Jam fëmijë pa nënë s’kam lot në sy

Në gjirin e nënës plot qumësht

Jam në gjumë s’mund të thith

Në shpirtin e nënëlokes plot helm
Mbushi gotën s’mund helmohem 

Në kraharorin e gjyshit plot armë
Marr një iku për në ëndërr

Gjyshi ndalon plot buzëqeshje në fytyrë
Jam afër s’do ndahem kurrë

Jetën plot ëndrra ma tregoi fill e për pe

Për ara e fusha

Për lisa e lule

Për gjirin e nënës e shpirtin e nënëlokes

Për mua e ty

Për Kosovë e Shqipëri

Ëndrra me mbeti në sy.

DO TË DOJA
Edhe sikur të lind sot

E të vdes nesër.

Prapë do të filloja aty

Aty ku kam filluar të jetoi...
Ndryshimi do të ishte i thjesht
Do ti shmang fatkeqësitë
Që bota të këtë kuptim

Do të kisha dashur

Botën pa fatkeqësi 

njerëzit  e boten do ta kisha dashur ndryshe
HOMAZH TË LEGJENDA

*Ka shumë kohë që ti po flenë
Legjenda jote po djeg si imazh mistik

Princ

Revolucionar

Ideali yt i pezmatuar

Pasioni politik

U bëre idol

Ikonë e i gjallë

Simbol në dhoma studentësh
Vdiqe për një ide

Për liri

Ti gabove që u bëre aq joshës për armiq

Ke krijuar poster të bukur

Pushka

Mjekra

Shami t’kuqe

Hero i një mijë baladave

Por ti s’je zot o shok

Fama jote po heq ende nga mosmarrveqja që flenë
Qielli 

Yjet

Dielli e shumë çka mbi boten

Lidhet me ty o shok...

        Prekaz, më 5.05.2006 – ora 13:00 - D. Fylli

